
Búddha​trú


Mað​ur að nafni búdd​ha var upp​hafs​maður búddhatrúar með​al hindúa á Indlandi.  Síðan breiddist búddha​trú út um alla Asíu.  Í Bank​ok í Thailandi standa 394 búddhalíkneski úr gulli í röð.  búddhatrúarmenn boða fólki að snúa baki við óhóf​semi og munaði, en lifa þess í stað fá​brotnu og frið​sömu lífi.  Þeir trúa á endur​fæðingu og að maðurinn öðlist að lokum eilí​fan frið.


Eftir að búddha hafði kvænst og eignast son yfir​gaf hann fjöl​skyldu sína og há​stéttar​líf 29 ára að aldri til að leita sann​leikans um til​veru mannsins.  Hann lifði meinlæta​lífi í sex ár, þótti mein​lætin unnin fyrir gýg og öðlaðist þann skilning er hann þráði eftir að hafa látið af þeim.  Þar með varð hann búddha, þ.e.  hinn upp​lýsti.  Síðari hluta ævinnar varði búddha til að boða kenningar sínar.


Búddhatrú, búddhasiður, búddhadómur, búddhismi: trúar​brögð upp​runnin á Indlandi, grundvölluð af Búddha um 500 f.Kr.  Að​al​kenning búddha byggist á hinum fjórum göfugu sannindum, þ.e.  þjáningunni, orsök þjáningarinnar, lækningu hennar, og leiðinni til lækningar.  búddhatrú boðar engan guð og í henni er engin sköpunar​saga.  Uppi​staðan er að jarðneskt líf sé þjáning og mark​miðið er nirvana, þ.e.  að losna af hjóli endur​fæðinga.  Saman​lagðar at​hafnir mannsins í jarð​lífinu ákvarða hlut​skipti hans í næsta lífi.  Mun​kar og leik​bræður að​hylltust fyrstir búddhatrú. Guðs​þjónustur voru engar, að​eins helgi​stundir með predikun, skriftum og hug​leiðslu.  Síðar hófust pí​lag​ríms​ferðir til staða sem voru helgaðir búddha.  búddhatrú náði mikilli út​breiðslu á Indlandi á 3.  öld f.Kr.  og breiddist þaðan út til annarra Asíu​landa.  búddhatrú greindist í tvo megin​þætti, hinayana (litli vagninn) og mahayana (stóri vagninn).


Hinayana greindist í nokkrar stefnur en af þeim er að​eins theravada (leið hinna eldri) enn við lýði.  Hún er talin næst upp​haf​legri kenningu búddha og er út​breidd á Sri Lanka, í Burma, Thailandi, Kambódíu og Laos.


